ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ, ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Կարգավորման ենթակա խնդիրը.
Հայաստանի Հանրապետության կառավարության ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի հանրապետության կառավարության 2022 թվականի դեկտեմբերի 29-ի N 2111-Ն որոշման մեջ, գնման պայմանագրերում փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է`
ա) ՀՀ պետական եկամուտների կոմիտեին (այսուհետ՝ Կոմիտե) օրենսդրությամբ վերապահված իրավասությունների շրջանակում իրականացվող փորձաքննությունների կատարման, եզրակացությունների տրամադրման և անվճարունակ քաղաքացիներին իրավական ծառայությունների իրականացման համար լրացուցիչ ֆինանսական միջոցների տրամադրման անհրաժեշտությամբ,
բ) ՀՀ Արմավիրի մարզի Մեծամոր համայնքի Մարգարա բնակավայրում գտնվող Կոմիտեի նոր կառուցվող մաքսակետի 2-րդ փուլի լրացուցիչ շինարարական աշխատանքների համար ֆինանսական միջոցներ նախատեսելու անհրաժեշտությամբ:
2. Ընթացիկ իրավիճակը և իրավական ակտի ընդունման անհրաժեշտությունը․
ա) Կոմիտեի կողմից իրականացվող փորձաքննությունների գծով ծախսերը տարեց-տարի ունենում են աճման միտում և վերջին ժամանակահատվածում արձանագրված դինամիկայի համաձայն մինչև տարեվերջ ստանձնած պարտավորությունների վճարման համար անհրաժեշտ ֆինանսական միջոցները կկազմեն 10.0 մլն դրամ: Մասնավորապես, փորձաքննությունների գծով 2023 թվականի պետական բյուջեի ճշտված պլանով նախատեսվել է 109.7 մլն դրամ: Փաստացծ վճարումները 19.12.2023 թվականի դրությամբ կազմում է` 100.3 մլն դրամ (մնացորդ` 9.4 մլն դրամ): Ներկա պահին Կոմիտեի կողմից փորձաքննությունների գծով ստանձնած պարտավորությունների վճարման համար անհրաժեշտ է` 12.3 մլն դրամ: Բացի այդ, փորձագիտական ծառայություններ մատուցող կազմակերպությունների կողմից դուրս գրված և դուրս գրվելիք հարկային հաշիվների համաձայն, լրացուցիչ անհրաժեշտ է շուրջ` 7.1 մլն դրամ: Հետևաբար` 12.3 մլն դրամ + 7.1 մլն դրամ – 9.4 մլն դրամ = 10.0 մլն դրամ:
բ) Ավարտական փուլում են գտնվում «Մարգարա» մաքսակետի 2-րդ փուլերի  շինարարական մոնտաժային աշխատանքները։ Մաքսակետի բնականոն աշխատանքները լիարժեք ապահովելու համար անհրաժեշտություն է առաջացել կատարել լրացուցիչ աշխատանքներ և վերջինս ապահովել համապատասխան գույքով ու սարքավորումներով: Մասնավորապես՝ 2-րդ փուլի ծավալաթերթ-նախահաշվում չեն ներառվել կոյուղու և անձրևաջրերի հեռացման մաքրման կայանների, հակահրդեհային ջրամբարների, շանթարգելման համակարգի, «Մարգարա» կամրջի վերականգնման, արգելափակոցների, դիտարկման աշտարակի վերակառուցման և այլ շինարարական մոնտաժային աշխատանքները, ինչպես նաև անհրաժեշտ գույք և տեխնիկական միջոցները (գրասենյակային գույք, համակարգիչ, բազմաֆունկցիոնալ տպիչ սարք, հեռախոս, սանհանգույցի պարագաներ և այլն)՝ ընդհանուր 187.5 մլն դրամ արժեքով։
Միաժամանակ «Մարգարա» մաքսակետի 1-ին փուլի ծավալաթերթ-նախահաշվով նախատեսված աշխատանքներից 4.6 մլն դրամ գումարի չափով աշխատանքների պահանջը վերացել է և տեխնիկական հսկողության գծով տնտեսվել է 0.8 մլն դրամ: Հետևաբար անհրաժեշտ ֆինանսական միջոցները կազմում են 182.1 մլն դրամ:
«ԱՐՏԿՈՆ» ՓԲԸ-ի հետ կնքված՝ 2023 թվականի հունիսի 20-ի N ՊԵԿ-ՀՄԱ-ԱՇՁԲ-23/2, 2023 թվականի օգոստոսի 17-ի N ՊԵԿ-ՀՄԱ-ԱՇՁԲ-23/4 պայմանագրերի ժամկետները երկարացնել մինչև 2023 թվականի դեկտեմբերի 28-ը և հաստատել նոր ծավալաթերթ-նախահաշիվները՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ, 3-րդ և 4-րդ ենթակետերի պահանջները,
«ԱՐՏԿՈՆ» ՓԲԸ-ի հետ կնքված 2023 թվականի հունիսի 20-ի N ՊԵԿ-ՀՄԱ-ԱՇՁԲ-23/2 պայմանագրով վճարված 4.6 մլն դրամ գումարը նվազեցման կարգով ուղղել 2023 թվականի օգոստոսի 17-ի N ՊԵԿ-ՀՄԱ-ԱՇՁԲ-23/4 պայմանագրի վճարմանը: Պայմանագրերով սահմանված ժամկետների երկարաձգումը պայմանավորված է վերոգրյալ պայմանագրերում համապատասխան փոփոխությունների իրականացնելու անհրաժեշտությամբ:
3. Կարգավորման նպատակը և ակնկալվող արդյունքը․
	Վերոնշյալ առաջնահերթ խնդիրների լուծում, Կոմիտեի բնականոն գործունեության ապահովում:
Ելնելով վերոգրյալից Նախագծով առաջարկվում է ՀՀ 2023 թվականի պետական բյուջեով նախատեսված «1023. Հարկային և մաքսային ծառայություններ» ծրագրի շրջանակներում կատարել 57.5 մլն դրամի չափով միջոցառումների միջև վերաբաշխում:
Միաժամանակ նվազեցումները նախատեսվում է իրականացնել՝
ա) 2023 թվականի ընթացքում Կոմիտեի համար նախատեսված արտագերատեսչական ծախսերից (պահնորդական ծառայություններ) 57.5 մլն դրամ,
[bookmark: _GoBack]բ) Երևան քաղաքի արտաքին տնտեսական գործունեության կենտրոնի գծով նախատեսված ծախսերից շուրջ 126.0 մլն դրամ,
գ) Արևելյան մաքսատան-վարչության Բագրատաշենի մաքսային կետ-բաժնի ենթակառուցվածքների վերակառուցման գծով նախատեսված ծախսերից 8.6 մլն դրամ:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում 2023 թվականի ընթացքում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է Կոմիտեի կողմից:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
ՀՀ կառավարության որոշման նախագծի ընդունումը չի բխում վերը նշված ռազմավարական փաստաթղթերից:

